
PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaanginnerminni piareersarnissaat aamma kajumissaarutigissavarput: pulaarnermi atortussat. 

Pulaarnermi atortussat tassaapput 
·       saqqummersitsinerup sannaata qulaanit isigalugu titartarneqarnera
·       atuartunut paasissutissiaq pappiaraq ataaseq atuartullu akissutiminnut allattuiffissaat pappiaraq ataaseq
Quppernernut nassuiaatit tassaapput atuakkamut tassunga sammisami inissinneqarsimasumut innersuutit: "Iluliaq"
ILINNIARTITSISSUTIT PIGINNAASAQARFIILLU
Pinngortitalerineq, itisilerinermik sungiusarneq kiisalu allattariarsorluni oqaluttariarsorlunilu attaveqaqatigiinneq qitiutillugit.
[bookmark: _headingh.xrxlmvw73xz]ILINNIAGASSAT
atuartut iluliap qanoq pinngoriartortarneranik ilisimasaqalissapput
atuartut iluliarsuit qalipaataannik ingerlaartarnerinillu immikkut ilisimasaqalissapput
atuartut pinngortitami pisunik paasinninnissamik paasisaminnillu nassuiaanermik suliaqassapput.

ILITSERSUUT
Atuartut saqqummersitsinermi ilisimasassarsiorlutik aallartissapput. Ilisimasassarsioreerpata sulisut innersuussinerat naapertorlugu naapiffissami katersuutsissavatit.
Saqqummersitsinerup sannaata qulaanit isigalugu titartarneqarnera eqqartussavarsi sikumerngillu Iluliamik takutitsisut ujassavaat.

Atuartut peqatigalugit pappiaqqat tamaasa eqqartussavasi, taamaalillutik suliassaq sunaanersoq nalorngisaqannginniassammata. Atuartut suli nammineq atuarsinnaanngitsut atuffatissavatit.
Pappiaqqap paasissutissap saavani naatsumik atuagassiaqarpoq kiisalu oqaatsip akuerineqaatissap atuartunit nassaariniarneranut nassuiaat. Naqinnerit tallimat atussavaat. Taakkulu nigalianit ataasiakkaanit pissarsiarissavaat. Naqinnerit taakku katitissavaat, taamaalilluni oqaaseq akuerineqaatissaq pilersillugu (Pilerfik).
Pappiaqqallu tunuani sikuminernut ataasiakkaanut tallimanut apeqqutit pingasut allassimapput kiisalu assit ataasiakkaat nalaanni  naqinnertalimmik nigaliaqarpoq.
[bookmark: _headingh.xvqm8g8cx7xp]Pappiaqqami akissutissanik allattuiffissami atuartut akissutiminnut atatillugu allattuinissaannut imaluunniit titartaanissaannut inissaqarpoq. 
[bookmark: _headingh.lbdnphnr5jxd]Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat

Atuartut apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassava- tit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.
[bookmark: _headingh.kpbca4sytf7t]
[bookmark: _headingh.kkqkgvpov3vd]Pulaarnerup nalaani/kingorna sikumerngit pillugit suliaqarnermi siunnersuutit

NITTAALASSAT     q. 8-19
Erngup molekylii nittaalassap pilerfianut qerillutik nippussuukkaangamik nittaalassaq pinngortarpoq. Nittaalassap ilusaata qanoq allangorarterineranut nuiami kissassuseq isugutassuserlu apeqqutaasarput.

Atuartut maku pillugit oqaloqatigissavatit:
erngup molekylia pinngoqqaatinik sunik sananeqaateqarnersoq, kiisalu pinngoqqaatit taakku suni allani sananeqaataanersut ilisimaneraat. 
nittaalassat assigiinngitsorpassuarnik ilusillit siumorneqarsinnaaneri, quppernermi 12-17-mi annertunerusumik takuk.
aputip qaamaneq takuneqarsinnaasoq qanoq akisuatittarneraa kiisalu tassunga atatillugu albedop sunniutaa qanoq sunniuteqartarnersoq.

SERMIP PINNGORIARTORTARNERA    q. 20-23
Nittaalassat inngii aputip issutsikkiartornera ilutigalugu oqimassutsip annertusiartorneranik napisarput.

Atuartut maku pillugit oqaloqatigikkit:
aputip “firn-inngortarnera” sunaanersoq, tassa aputit ukioq ataaseq sinnerlugu pisoqaassusillip allanngoriartortarnera.
sermip ningimarnga sunaanersoq
iigartarneq sunaanersoq.

ILULIAQ QANOQ ANGITIGIVA?    q. 24-33
Iluliarsuaq siumorneqaraangami taamaallat 10% nuisasarpoq, sinneralu immap iluaniittarluni. Iluliarsuup oqimaaqatigiissusiata qiterpiaa allanngorartuaannarpoq, taamaattumillu tassanngaannaq assallassinnaasarluni.

Atuartut maku pillugit oqaloqatigikkit:
iluliarsuup 90% immap iluaniittarpoq tamaattumillu 10% kisiat takusinnaasarparput.
iluliarsuup oqimaaqatigiissusiata qiterpiaa sunaanersoq kiisalu sooq allanngortarnersoq.
qupperneq 32-mi nunap assinga sumik takutitsiva.


ILULISSAT QALIPAATAAT        q. 34-39
Iluliarsuit assigiinngitsunik isikkoqarsinnaasarput. Iluliaq tungujortumik qalipaateqaraangami pisoqaanerusarpoq manngernerusarlunilu. Anarluit tassaasinnaapput titarniusallit sermeq apullu aannikoq sermeq quppaani qerilluni serminngorsimasoq.

Atuartut maku pillugit oqaloqatigikkit:
sermimik ilisimatusarneq sermillu sunik nassataqarneranik ilisimasut sumut atorneqarsinnaaneri, assersuutigalugu sermersuaqarnerup nalaani.
sermip qalipaatai assigiinngitsut takusimasaat suunersut.
pullartat sermip qalipaataanik qanoq allanngortisinnaaneri.


IIGARTARNEQ                q. 40-55
Sermeq Kujalleq ullormut 70 tonsit missaanik iigartarpoq, taakkulu Ilulissat Kangiani ingerlaartarput. Nunarsup affaani avannarlermi sermit ningimarngisa sukkanersaraat.

Atuartut maku pillugit oqaloqatigikkit:
silap allanngoriartornerata sermit ningimarngisa iigartarnerinik sunniuteqarnera.
sermersuaq sukkanerusumik aakkiartoraluarpat, tamanna nunarsuarmi immap qatsissusaanut qanoq sunniuteqassanersoq.
sermip naqqani naqitsinerup pinngortartup sermillu ningimarngata ingerlaarneranut ataqatigiinnerat.

[bookmark: _headingh.kfecqbw4t66h]Pulaareernerup kingorna suliassatut siunnersuutit allat 
Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaluuserissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Pulaareernerup kingorna makuninga sammisaqarlusi sulinersi nangissinnaavarsi
silap kissatsikkiartornerata sermip ningimarnginik sunniisarnera
erngup atortussiassatut nalituujunera

[bookmark: _headingh.gjdgxs]Kangiata Illorsuata ilinniagassanik isaaffiani Iluliamut atortussat amerlanerusut pissarsiarineqarsinnaapput.

